Statusrapport Kulturprosjekt Rauland, forprosjekt,  13.12.2007 
Ansvarsforhold

Prosjekteigar

Rauland Turist AS

Prosjektansvarleg
Anne Helene Lia, Rauland Turist AS

Prosjektleiar

Ann Mari Jore, Raulandsakademiet AS


Styringsgruppe:

Terese Jemtegård Moen, Rauland Turist AS.

Anders Borgehed, salssjef Rauland Høgfjellshotell.

Åsmund Nordstoga, Mjonøy kultursenter. 

Signe Marie Kittelsaa, Kulturetaten, Vinje kommune.

Thor Flognfeldt, Høgskolen i Lillehammer/Innovativ Fjellturisme

Prosjektansvarleg Anne Helene Lia sa opp sin stilling i Rauland Turist AS frå 1. sept. 2007. Terese Jemtegård har overtatt hennar funksjon.

Mål for forprosjektet.

Forprosjektet skal klargjere på kva slag måte destinasjonen kan få ein leiande posisjon innan kulturopplevingar. Sentrale avklaringar er kva slag kulturressursar som skal foredlast/konseptuerast/selgast, korleis dette skal gjerast, og korleis gjestene skal møte og oppleve kulturbygda Rauland. Dette inneber ei felles destinasjonsutvikling som gjeld fleire aktørar enn Raulandsakademiet og Rauland Turist AS.

Rammer for forprosjektet.

Forprosjektet skal vare 6 månader frå 15. mai til 15. november.

Ein person blir tilsett i 70 % stilling i 6 månader. 

Totale kostnader er kr 622 000.-

Omfang og metode

· Prosjektet omhandlar det ein kan kalle norsk kultur, tradisjonelt handverk, tradisjonsmat, folkemusikk, kunst, litteratur og skulptur.  Prosjektet omhandlar ikkje idrett, rockekonsertar og liknande kulturuttrykk.

· Vi ynskjer å gjennomført eit djubdeintervju med bedriftene for å kartlegge kva slag behov for aktivitetar det er. 

· Teste ut einskilde marknadsføringstiltak. 

· Forprosjekt sommar 2007 skal gjennomføre einskilde testaktivitetar.

· Gjennomføre intervju og samtale med gjester som nyttar seg av testaktivitetar og andre aktivitetar

Oppsummerande og sentrale spørsmål som skal avklarast i forprosjektet.

· Kva slag kulturressursar har vi?

· Kva må gjerast for å tilrettelegge desse ressursane på ein betre måte for å auke opplevinga for gjestene, og samtidig betre verdiskapinga lokalt?

· Kva skal vera visjon og strategi?

· Avklare viljen til eit hovudprosjekt og rammer for dette.

Ein viktig aktivitet i forprosjektet vil vera ein workshop som skal bidra til å løfte perspektivet i prosjektet (”ut av boksen”). Vi vil invitere andre som har lukkast samt invitere kompetanseaktørar som kan vise til andre destinasjonar (norske og utanlandske) som har kome i mål med utvikling av kulturnæringar og korleis dette har sett sitt preg på destinasjonen (arkitektur, samarbeid, marknadsføring m.m.)

Status 29.11.07 
Vi starta 1. mai og vil truleg ikkje vera ferdig før ut i januar 2008.

Vi har gjennomført intervju med 11 næringsbedrifter i området. 
Vi har gjennomført intervju og kartlegging av 12 kulturressursar. 
Vi har gjennomført gjesteundersøking på E-post (questback) til 530 personar. Vi fekk svar frå 274 . 
Vi har med hjelp av Anniken Enger gjennomført ei bearbeiding av primærdata med omsyn til fjellferie i Noreg. 
Vi har gjennomført testaktivitetar på Telmarkstunet. 

Pr. 29.11 har vi ikkje invitert til møte/workshop for å presentere prosjektet, få fram gode idear og presentere andre som har lykkast med liknande tiltak på sin destinasjon. Det blir truleg møte i januar. Truleg samarbeid med vegprosjekt på Rjukan.

Møte i styringsgruppa.

Vi har hatt 5 styremøte, 5.6, 28.6, 20.8, 15.10, 12.11 og 30.11
Intervju med næringsbedrifter/overnattingsbedrifter

Intervjuperiode: september-oktober 2007.
Metode: 
Projektleiar med styringsgruppa utarbeidde spørjeskjema. Prosjektleiar ringte bedrifta og avtala samtale med den personen på staden som har mest med organisering av kulturtilbod for gjestene. Alle var positive, og prosjektleiar var tatt vel i mot alle stader. Prosjektleiar gjekk gjennom skjema. Ikkje alle spørsmål høvde på alle stader. Men likevel var det eit godt hjelpemiddel til å få i gang samtale rundt tema. Samtalen varde  frå ein til to timar. Bakgrunnsmateriale er utfylte spørjeskjema på papir som er å finne i perm hos prosjektleiar. Vedlegg spørjeskjema.

Desse er intervjua:

Skinnarbu Hotell, Anne Gro Løvås

Vierli turistsenter, Anne Grete Larsen

Rauland Feriesenter, Kari Jenseter

Rauland Høgfjellshotell, Anders Borgehed

Austbø Hotell, Geir Midtbø

Raulandsakademiet AS, Karin Eliassen

Raulandsfjell, Ivar Magnussen
Groven Camping, Inger Marie Larsen
Vågslitun Hotell, Gro Stokka
Haukeli Motell, Kjell Christenson

Rauland turiskontor, Lena Romtveit og Terese Jemtegård
Samandrag av svara frå næringsbedrifter:

Kva slag kulturtilbod ynskjer du å tilby gjestene?
Festivalar er bra, men helst haust, vinter vår. 
Kveldskonsertar bør helst leggast til overnattingsbedriftene då folk gjerne vil ta seg noko å drikke og derfor ikkje kan køyre nokon stad. Helst folkemusikk eller lokale artistar. Hotella ynskjer ferdige pakker med folkemusikk eller i det minste ein kontaktperson slik at det blir lett å bestille .
Konsetar på dagen er kjmpebra. Fint tiltak slik det var på Telmarkstunet i sommar. Bør vera mellom kl 1400 og 1600. Gjester på hotella går fyrst tur, deretter kultur, deretter drink og avslapping før middag. Bør vera gratis. 

Utstillingar. Vi har Mjonøy, Vinjeutstillinga, Haukeliutstillinga, Raulandsutstillinga og Handverkutstilling på Telemarkstunet. Alle er enige om at tilbodet er kjempebra. Raulandsutstillinga får mykje skryt. Fleire gjester kjem til området berre for å ta utstillingsrunden. Sesongen er litt stutt, burde opne i midten av juni og halda fram til slutten av august. Folk tek ferie seinare. Skulle ynskje at sesong og opningstider kunne samordnast.
Musea bør vera gratis og ha lengre opningssesong. Elles er det greitt at ein kan bestille omvisning for grupper. Sommarhjelpene er ofte dårlege guidar. Opningstidene bør samkøyrast. Det bør vera skiftande utstillingar, gjerne med lokale kunstnarar slik som på Øyfjell museum. Musea bør bli meir levande, gjerne med høyretelefonar med informasjon på fleire språk. Sommarguidane på musea må bli betre. 
Omvisning på freda gardar og gamle tun. Fleire turistbedrifter har private avtaler med freda gardar. Utanom Djuvland Fjellgard er det ingen som har ope. Det er behov for slike organiserte opplegg. Særleg nederlenderar og tyskerar vil ha bonderomantikk og natur. Og utlendingar lurar på kvifor det er gras på taket. Bør bli rundtur med mat. 
Guida fjellturar.

Her er turistbedriftene uenige. Nokon meiner turistane finn fram sjølve. Andre meiner det bør vera guida turar fordi folk er redde for å gå seg vill, særleg utlendingar. Her er det heilt sikkert behov for både og. Men alle meiner det er fint med merka stiar, nokon lange og nokon veldig stutte. Gjester, som ikkje er vandt med å gå tur, synest det er nok med ein km. Stiane må ryddast og sjekkast kvart år. Ein bør sjå får merkepinne til merkepinne. Stiane bør og merkast med lengde og krav til styrke og utstyr. Dei lange guida laurdagsturane til Vinje kommune er eit godt tiltak, men alt for dårleg marknadsført. 
Guida rundtur med buss.

Om sommaren reiser folk med bil. Guida rundtur høver for bussturistar. Vi skulle hatt ein guide å ringe til når vi har bussgrupper på besøk.

Tradisjonsmat.

Mat og opplevingar er viktig, husk historien bak. ”Vi sel ikkje berre mat, vi sel opplevingar”. Mjonøy og Telemarkstunet fungerar bra om sommaren. Skulle ynskje at Haukeli Ysteri var ope for publikum. Kanskje vi kunne lage rundtur med Gunnar Haugo og telemarkskua, Haukeli Ysteri, Vesaas, (vesaaskurv) og Mjonøy. 
Geitefjøs, sauefjøs, støylsbesøk, gardsbesøk.

Dette er stort for familiar, og mange utanlandske familiar saknar dette. Det burde vore open støyl der folk kunne vera med å jage inn geitene, mjølke og fore. På Vierli har dei gjerda inn geiter mellom  parkeringsplassen og vegen. Mange stoppar på grunn av dyra.

Aktivitetar og kortkurs.

Særleg aktivitear som er knytt til mat er aktuellt, eks lefse- og flatbrødbaking. 

Er det nokon av dagens kulturtilbod du kunne tenke deg var organisert eller lagt opp annleis. Kan de gjerast endringar for å få det betre?. 

Her kom næringsbedriftene særleg inn på marknadsføring, planlegging og kordinering. Ting blir planlagt alt for seint slik at det blir umogeleg for næringsbedriftene å bruke det i marknadsføringa. Eksempel på sein planlegging er litteraturfestivalen. Eit så flott arrangement som ingen får greie på før om våren. Turistkontora og hotella får det ikkje med i katalogar, heimeside og anna informasjon. Kulturtilboda for sommar bør vera bestemt tidleg haust året før. Sesong og opningtider på museum og utstillingar bør koordinerast mykje betre slik at vi kan gå ut med at i den perioden er ”alt” ope. Mange turistar planlegg i god tid, billige billettar m.m. og både overnattingsbedrifter og kulturarrangement taper på at ikkje informasjonen er å få tak i.
Nye kulturtilbod.

Her er det mange ting å ta tak i : Bål og eventyrforteljing, rideturar ute og inne, temahelger med stein, fuglar, sommarfuglar, flora, stein, jernutvinning, geologi, fangstgroper, steinhytter og falkefangst. Det bør bli turstig langs Totak mellom Fiskebuvikji og forbi Rauland Kyrkje. 
Kan det lagast nye kulturtilbod rundt kjende lokale personar som Dyre Vaa, Åsmund Olavson Vinje, Tarjei Vesaas, Aslaug Vaa og Myllarguten. 

Det kan gjerast mykje her, men det blir helst for den norske marknaden.

Har du nokon gong anbefalt dine gjester å reise til/besøke: 

Bedriftene anbefaler fyrst tilbod i nærmiljøet. Alle brukar Mjonøy, Telemarkstunet og Raulandsutstillinga, Vinjeutstillinga og/eller Haukeliutstillinga. Mange brukar musea. Utanfor kommunen er det Vemork som er mest populær. Deretter kjem Heddal Stavkyrkje, Eidsborg museum, Telemarkskanalen. Få anbefalar Djuvland fjellgard, Reidar Kolbræk galleri, Grimdalstunet, Norsk skieventyr.
Kva slag kulturprodukt synest du sjølv det er viktigast å få fram her i distriktet?
Vi må få fram alt vi har. Gjester oppfattar Vinje som eit samfunn som har utvikla seg utan turisme, eit levande samfunn, eit samfunn som er prega av kunst, kultur og folkemusikk. Folkekultur, Hardangervidda, Fjellvåken/Hovdøya, Mjonøy, Telemarkstunet og Vemork er viktigaste kulturprodukt. Natur er den store dragaren hit, fint med kultur attåt.
Konklusjon etter samtale med næringsbedrifter:
Alle næringsbedrifter prosjektleiar var i kontakt med var svært positive til prosjektet. Alle meinte at vi bør satse vidare på kulturtilbod. Det er der vi har vår styrke. Fleire meinte at det i gunnen ikkje kan bli nok tilbod. Til fleire tilbod vi har til betre er det. Det var berre ein bedrift som sa at deira interesse går meir i retning friluftsliv og sport, men dei såg likevel stor verdi i mange kulturtilbod i distriktet.  

Vi har mange gode kulturtibod om sommaren, men

-Dei er for dårleg marknadsført

- For dårleg tilrettelagt 

- For dårleg skilta

- For dårleg planlagt, informasjon kjem for seint.

- Vi treng fleire ferdige ”pakker” som er lette å booke, Pakka bør/kan ha passe blanding av kultur, servering og handel, Dette gjeld særleg for bussturistar.
- Vi treng ferdige ”pakker” med folkemusikk som er lette å booke.
Vi treng støylstilbod med aktivitetar for familiar med barn.

- Klage på lokale guidar på musea. Dei har fått for dårleg opplæring. Det er ein utfordring å gje dei eit betre grunnlag for å gjera god jobb.

- Det er mange nye kulturtilbod å ta tak i. Det er oppgåve for ein person med minibuss å lage organiserte opplegg for gjester med særskilde interesser. Tematurar, foredrag m.m.
Intervju med kulturressursar:

Intervjuperiode sept-okt 2007

Metode: Prosjektleiar ringde og avtala besøk på staden, bad om å få snakke med nøkkelperson. Prosjekleiar og styringsgruppa laga spørjeskjema. Prosjektleiar gjekk i gjennom spørjeskjema og prøvde å få svar på det meste. Ikkje alle spørsmål høvde alle stader, men likevel var dette eit godt hjelpemiddel for å få samtale i gang.
Bakgrunnsmateriale: utfylte spørjeskjema. Spørjeskjema er i perm og kan vera tilgjengleg for styringsgruppa dersom ynskjeleg. Prosjektleiars eigne synspunkt i tillegg.  

Vedlegg spørjeskjema.
Desse er besøkt: 

Vest-telemark Museum, Dag Rorgemoen

Øyfjell Bygdemuseum

Dyre Vaa samlingane

Vinje Biletgalleri

Knut Skinnarland kunstmuseum

Vinjestoga

Myllarheimen

Kyrkjene i Vinje, Tone Liv Kjelingtveit

Telemarkstunet, Karin Eliassen

Vinjeutstillinga, Vinje handverkslag, Harald Åsland og Bjørg Krossbakken

Haugsæl, Vinje handverkslag, Harald Åsland og Bjørg Krossbakken

Haukeliutstillinga, Ragnvald Christenson

Mjonøy, Åsmund Nordstoga

Keramikkverkstad, Gerd Dambolt Svalastog

Djuvland fjellgard, Bjørn Helge Malkomsen

Dåm Galleri, Åsne Kvåli 

Reidar Kolbræk galleri, Reidar Kolbræk

Vesaas, Olav og Eli Vesaas

Oppsummering av svara frå kulturressursar.

Prosjektleiar vart tatt godt i mot alle stader. Kulturressursane er drive av folk som er entusiastiske, arbeidssame, kulturinteresserte og har stor kunnskap om dei driv med.  Gjennomgangstema var marknadsføring. Det er vanskeleg å nå fram med sitt produkt, dei veit ikkje kva dei skal gjera for å nå fram.

Marknadsføring:

Nesten alle ynskjer å utvikle sin stad til noko meir.

Mange har gode produkt og produktidear
Nokon bør kanskje spisse sine produkt noko.

Nesten alle ynskjer fleire besøkande.

Nesten alle føler behov for meir marknadsføring.

Mange seier det manglar mykje på koordinering og samarbeid i distriktet.

Alle ynskjer/treng betre skilting, merke, skilt el. Ved vegen som markerar at her skjer det noko.

Mange etterlyser ein slag kulturkalender på heimesida til Rauland Turist.

Informasjon på E-post til hytteeigarar kvar veke om sommaren.

Annonse i VTB kvar veke om kva som skjer, samarbeid RT og Vinje kommune

Nokon ynskjer CD med informasjon og kart evt gps, engelsk, tysk og norsk som gjester kan få eller kjøpe for så og finne fram til kulturtibod på eige hand.
Opplæringsbehov:
Dårleg med språkkunnskap, mange treng språkopplæring

Ofte dårlege guidar, skuleungdom har ikkje fått den opplæringa dei treng. 

Mange etterlyser rasteplassar ved utsiktspunkt.
Mange etterlyser rydding langs vegane

Det trengs vegkantrydding i heile distriktet. Bilane køyrer snart i tunnel, ingenting å sjå.

Nokon ynskjer felles opningssesong og felles opningstider

Enkelte stader har dårlege parkeringsplassar

Enkelte stader er dårleg tilrettelagt for funksjonshemma

Rundt nokre kulturstader er det ikkje rydda, hogge og planta og gjort det innbydande nok.

Gje lag og organisasjonar ansvar for å halda rasteplassar og vegstrekningar i orden.

Nye idear:

Ta kontakt med geitebøndene for å få opna Haukeli Ysteri

Forslag om sykkelsti over Haukeli.

Kan vi lage pakker med kultur-tradisjonsmat-handel særskilt retta mot bussturistar?

Gjesteundersøking på E-post hausten 2007
Metode.

Sommar 2007 bad vi overnattingsbedrifter og turistbedrifter om å spørje gjester om dei ville gje oss deira E-post adresse slik at vi hausten 2007 kan sende ut gjesteundersøking på E-post.. For å lokke gjester til å vera med, er dei med i trekking av eit gratis helgeopphald på Rauland Høgfjellshotell sommar 2008. Det vart trykt opp informasjon til gjester i A5 format og informasjon til resepsjonspersonale og bedrifta. Prosjektleiar reiste rundt til bedrifter, snakka med resepsjonspersonale, forklara nøye kva undersøkinga gjekk ut på og poengterte at dei sjølve måtte vera aktive for å motivere folk til å vera med. Alle vi var i kontakt med, var veldig positive og lova å gjera ein jobb med det. Seinare på sommaren sendte vi ut mail for å minne turistbedriftene om det dei lova. I september samla vi inn resultatet. Resultatet var ganske dårleg. Mange bedriftene hadde gløymt eller ville ikkje/skjøna ikkje, vitsen med det, eller sa dei ikkje hadde tid. Det var nokre unntak. Vi fekk mange adresser frå Fjellvåken, Rauland Kunstmuseum og Raulandsakademiet., og nokre få frå Austbø Hotell, Mjonøy og Haukeliseter. Til saman 78. Dette var for få til å seta i gang ei spørjeundersøking. Så det vart plussa på med adresser som Rauland Turist har i sitt system og adresser frå sommargjester på Rauland Høgfjellshotell. I alt hadde vi 608 E-post adresser å sende spørjeundersøkinga til. Undersøkinga vart gjennomført av Telemarksforskning i Bø, Audun Thorstensen, etter spørjeskjema utarbeidd av prosjektet.

Undersøkinga hadde ein engelsk og ein norsk versjon som deltakarane kunne velge mellom. Vi beklager at vi ikkje nådde utlendingane i undersøkinga vår, sjølv om vi hadde E-post adresse til fleire utlendingar, var det berre 14 som svara. Vi må vise til Anniken Enger sin marknadsundersøking for å få svar på kva utlendingar meiner. 
Når det gjeld utvalalet av respondentar er som sagt nesten alle mail-adresser samla inn på Rauland. Vi har ikkje fått tak i dei som ferierte i resten av kommunen. Så ein kan si at denne undersøkinga fortel noko om dei som besøkte Rauland, men lite om dei som besøkte andre delar av kommunen. 
Når ein spør kvifor dei besøkte området seier 66 % natur og landskap og 44 % fred og ro. Dette er den viktigaste grunnen til at folk søker hit. Kultur og aktivitetar er noko som fylgjer med og som folk kanskje reknar som sjølvsagt.
84% av respondentane har vore i området før, mange av desse har truleg hytte. 34 % av respondentane sa at dei hadde vore på hytte. Hyttefolket er ei gruppe som brukar meir tid i området.  og som derfor er interessert i blant anna kulturtilbod. 
Overskrifta på undersøkinga heiter Kulturprosjekt Rauland. Ein må rekne med at dei som svarar er interessert i kultur. Dei som ikkje er interessert i kultur har kanskje ikkje svara. 
Ein kan på bakgrunn av kor adressene er samla inn, namnet på prosjektet og at så mange her vore i området før, si at vårt utval av respondentar ikkje er representativt for alle som kom til eller var på gjennomreise i Vinje. Likevel er det ein del interssante opplysningar ein kan dra ut av undersøkinga. Vi kjem attende til det.
Rapport om undersøkinga gjort av Audun Thorstensen, Telemarksforskning.

Undersøkelsen bestod av en spørreskjemaundersøkelse rettet mot gjester i Vinje kommune sommeren 2007. Formålet med undersøkelsen var å finne ut hva slags kulturtilbud gjestene ønsker å oppleve i Vinje, og hva slags tilbud de benyttet under sitt besøk i Vinje sommeren 2007. 

Spørreundersøkelsen ble gjennomført ved hjelp av det elektroniske spørreskjemaverktøyet Questback.
 

Det ble sendt ut spørreskjema til totalt 608 respondenter (2 påminnelser).
 Blant de 608 respondentene som fikk spørreskjemaet tilsendt, var det 78 respondenter hvor spørreskjemaet kom i retur grunnet feil e-post, e-post filter og lignende. Det reelle bruttoutvalget kommer etter dette ned i 530 respondenter. Blant disse var det 256 respondenter som svarte, og 274 som ikke svarte, dvs. en svarprosent på 48,3.
Funn: 

· Nesten 9 av 10 gjester (227 - 89 pst av 255) oppgav at de besøkte Rauland.

· Mer enn 4 av 5 gjester (216 - 84 pst av 256) oppgav å ha vært i området før.

· Mer enn halvparten av gjestene (120 - 54 pst av 224) oppgav å ha vært i Vinje i august.

· Mer enn 9 av 10 gjester (239 - 94 pst av 254) oppgav Norge som nasjonalitet.

· Nesten 1 av 4 gjester fra Norge (56 - 23 pst av 239) oppgav Telemark som hjemsted (se figur under).

· På spørsmålet: ”Kvifor besøkte du Rauland/Vinje/Haukeli?” Oppgav flest gjester alternativene ”Natur og landskap” (170 – 67 pst av 255) og ”Fred og ro” (106 – 42 pst av 255)
· På spørsmålet: ”Bruka/besøkte du nokre av desse tilboda under opphaldet i Rauland/Vinje/Haukeli?” Oppgav flest gjester alternativene ”Telemarkstunet-Raulandsakademiet” (71 – 36 pst av 197), ”Tur på Hardangervidda” (70 – 36 pst av 197) og ”Båttur til Mogen, Møsvatn” (65 – 33 pst av 197).
· På spørsmålet: ”Tok du del i nokre av desse aktivitetane under opphaldet?” Oppgav flest gjester (175) alternativet ”Fottur” (91 pst av 192).

· På spørsmålet: ”Kva for kulturaktivitetar sakna du eventuelt i distriktet?” Oppgav flest gjester alternativet ”Konsertar/musikk” (42 – 46 pst av 91)

· Da gjestene ble bedt om å vurdere oppholdet i Rauland/Vinje/Haukeli, på en skala fra 1-6, der 1 var svært dårlig og 6 var svært bra, ble gjennomsnittet 5,06. Det vil si at et flertall av gjestene helte i retning av å være svært fornøyd med kvaliteten på oppholdet. Det samme gjaldt da gjestene skulle vurdere kvaliteten sett i forhold til forventningene (4,97).

Systematisering og vurdering av data frå gjesteundersøking.

Under finn ein systematisering av nokre av resultata frå den Quest-back undersøkinga som  Telemarkforskning gjorde for Prosjektet. Formålet er å sjå om det er spesielle trekk ved svara som kan bidra til gje et betre grunnlag for marknadsvurdering.
Det må understrekes den som skriver dette berre har fått tilsendt råtabellar og ikkje har tilgang til primærdata. I det siste tilfellet ville det vært mogleg å ta med andre segment og krysstabellar inn som truleg hadde vært med på å forklare nokre av de spørsmål det er rett å stille etter denne framstillinga.

Vi fekk  256 svar, ein svarprosent på 48.

Det er grunn til å tru at desse er noko meir positive til både Vinje og produkta vi spør om enn den gjennomsnittlige reisande. Dette gjør at marknaden for kvart enkelt produkt nok er noko mindre enn det prosenttal som er positiv her i tabellane. Derimot vil tala i undersøkinga være meir korrekt når vi ser på forholdet mellom ulike opplevingar eller produkt-element.

Tabell 1. Viktigaste informasjonskjelda ved val av reisemål.

	Informasjonskjelde
	Vært her før
	Ikkje før
	Utan barn
	Med barn

	Internett
	55 %
	69 %
	59 %
	57 %

	Venner, kjente, slekt
	16 %
	26 %
	17 %
	15 %

	Vært her før
	63 %
	3 % 
	52 %
	56 %

	Turoperatør/reisebyrå
	3 %
	5 %
	4 %
	3 %

	Info fra turistkontor
	14 %
	18 %
	16 %
	13 %

	Reisehåndbøker
	2 %
	8 %
	4 %
	1 %

	Presseomtale
	7 %
	5 %
	6 %
	6 %

	Anna
	10 %
	5% 
	10 %
	9 %

	Antall respondentar
	212
	39
	141
	106


Nesten alle har svara på dette spørsmålet.

De viktigaste informasjonskjeldene er ”erfaring frå tidligare besøk” og Internett – meir enn halv​parten seier dette Også ”informasjon frå venner og slekt” samt ”turistkontor” er så viktige at kvar sjette respondent har bruka disse media. Det er store variasjonar med bak​grunn i tidligare besøkserfaring, men liten variasjon etter om det er barn med i reisefølgjet.

Tabell 2. Kvifor besøkte du Vinje/Rauland/Haukeli?

	Besøksgrunn
	Vært her før
	Ikkje før
	Utan barn
	Med barn
	Menn
	Kvinner

	Natur og landskap
	67 %
	63 %
	68%
	67 %
	67 %
	67 %

	Konserter / musikk
	4 %
	0 %
	3 %
	3 %
	4 %
	3 %

	Utstillingar/biletkunst
	21 %
	13 %
	25 %
	10 %
	15 %
	25 %

	Museum
	8 %
	13 %
	8 %
	8 %
	7 %
	11 %

	Kurs 
	11 %
	8 %
	17 %
	1 %
	9 %
	12 %

	Handverk/ husflid
	19 %
	10 %
	24 %
	9 %
	16 %
	20 %

	Aktivitetstilbod
	19 %
	13 %
	10 %
	30 %
	 20 %
	16 %

	Fred og ro
	42 %
	38 %
	43 %
	41 %
	40 %
	43 %

	Oppleve/utforske sted
	26 %
	43 %
	27 %
	32 %
	30 %
	27 %

	Autentisk sted
	6 %
	5 %
	6 %
	5 %
	6 %
	5 %

	Hyttebesøk/egen hytte
	36 %
	13 %
	25 %
	43 %
	33 %
	32 %

	Passer inn i reiseruta
	8 %
	18 %
	12 %
	5 %
	9 %
	9 %

	Anna
	21 %
	23 %
	21 %
	21 %
	16 %
	27 %

	Antal respondentar
	215
	40
	143
	108
	141
	113


Nesten alle har svara på dette spørsmålet.

Ei rekke alternativ var oppgitt for ”kvifor besøkte du stader i Vinje kommune?”.  For dei som ikkje hadde vært her før hadde utstilling og handverk/husflid mykje mindre betydning, og – helt naturlig – hyttebesøk. ”Passer inn i reiseruta” var mykje viktigare for denne gruppa. For barnefamiliane var aktivitetstilbod og hyttebesøk langt viktigare enn for dei utan barn i reisefølgjet og utstillingar og husflid/handverk mindre viktige. Reisefølgjet med barn deltok ikkje på kurs, mens kvar sjette utan barn i reisefølgjet hadde vært på kurs. Det er berre når vi ser på utstillingar/biletkunst at vi ser større kjønnsforskjellar. Det var nesten dobbelt så hyppig at kvinner såg slike attraksjonar som viktige for besøket.

Tabell 3. Besøkte du noen av disse tilboda under opphaldet i Vinje/Rauland/Haukeli?

	Brukte tilbod
	Vært her før
	Ikkje før
	Utan barn
	Med barn
	Menn
	Kvinner

	G. tur til Hovedøya, Møsvatn
	9 %
	0
	10 %
	4 %
	5 %
	11 %

	Båttur til Mogen, Møsvatn
	34 %
	30 %
	36 %
	28 %
	35 %
	31 %

	Vierli Turistsenter
	31 %
	15 %
	16 %
	49 %
	32 %
	25 %

	Mjonøy handv./kultursenter
	18 %
	0
	19 %
	11 %
	16 %
	16 %

	Vinje biletgalleri
	14 %
	4 %
	14 %
	9 %
	16 %
	9 %

	Vinjestoga
	8 %
	7 %
	7 %
	7 %
	7 %
	6 %

	Vinjeutstillinga
	13 %
	7 %
	14 %
	11 %
	9 %
	17 %

	Haukeliutstillinga
	7 %
	4 %
	9 %
	4 %
	7 %
	6 %

	Myllarheimen
	9 %
	0
	11 %
	5 %
	8 %
	10 %

	Øyfjell bygdemuseum
	5 %
	30 %
	7 %
	1 %
	8 %
	1 %

	Rauland kyrkje
	21 %
	30 %
	27 %
	16 %
	19 %
	26 %

	Dyre Vaa samlingane
	23 %
	22
	26 %
	19 %
	18 %
	31 %

	Knut Skinnarland museum
	14 %
	%
	20 %
	7 %
	14 %
	17 %

	Djuvland Fjellgard
	5 %
	7 %
	5 %
	5 %
	5 %
	5 %

	Reidar Kolbræk galleri
	2 %
	4 %
	3 %
	3 %
	2 %
	3 %

	Raulandsutstillinga
	29 %
	33 %
	33 %
	21 %
	20 %
	39 %

	Telemarkstunet, Akademiet i R
	37 %
	33 %
	38 %
	31 %
	29 %
	44 %

	Kurs på Raulandsakademiet
	13 %
	11%
	20 %
	1 %
	10 %
	16 %

	Tur på Hardangervidda
	37 %
	26 %
	37 %
	35 %
	37 %
	34 %

	Antall respondentar
	170
	27
	118
	175
	103
	94


Ca 80 %  har svara på dette spørsmålet.

Når det blei spurt om namngjevne opplevingar/attraksjonar visar det seg at dei ulike gjeste​gruppene har hatt ulik bruk av mange attraksjonar. I tabell 3 er det noko lågare svar enn det var på spørsmåla framom. Sidan undersøkinga vart gjennomført av Telemarksforskning i Bø, Audun Thorstensen, etter spørjeskjema utarbeidd av prosjektet, er prosentane basert på dei som har svara på  spørsmålet, er det viktig å sjå på besøkstalet som noko i overkant.

Nokre av attraksjonane har svært høge besøkstal, noko som i tillegg kan forklarast etter kor det blei samla inn epost-adresser. Omtrent kvar tredje respondent har vært på Hardanger-vidda, Telemarkstunet på Akademiet, Vierli Turistsenter og på båttur til Mogen, Møsvatn samt på Raulandsutstillinga.. Også Mjonøy, Dyra Vaa-samlingane og Rauland kyrkje har betydelige besøk i vårt materiale.

Det er forskjellane innanfor de ulike segmenta som er viktig å sjå nærmare på. Mellom dei som har vært i området før, og nykommarane er det store forskjellar. Nokre av disse, som at ingen nykommer har vært på Mjonøy, skyldes helt sikkert kor epost-adressene  henta inn. At Vierli Turistsenter er besøkt mest av barnefamiliar, og at nesten ingen av disse har vært på kurs på Akademiet, seier seg nesten sjølv med basis i kva som blir tilbydd. Tendensen at fleire kvinner enn menn er på utstillingar og handverk går igjen her og.

Tabell 4. Besøkte du noen av disse stadene under reisa?

	Brukte tilbod
	Vært her før Vinje
	Ikkje før
i Vinje
	Utan barn
	Med barn
	Menn
	Kvinner

	Heddal Stavkyrkje
	31 %
	26 %
	29 %
	33 %
	26 %
	36 %

	Telemark Sommarland
	14 %
	12 %
	11 %
	20 %
	12 %
	18 %

	Industriarb.museum Vemork
	33 %
	34 %
	31 %
	35 %
	34 %
	31 %

	Krossobanen
	38 %
	35 %
	29 %
	46 %
	35 %
	38 %

	Telemarkskanalen
	21 %
	26 %
	26 %
	13 %
	26 %
	15 %

	Dalen Hotell
	31 %
	31 %
	32 %
	24 %
	31 %
	37 %

	Grimdalstunet
	9 %
	8 %
	11 %
	4 %
	8 %
	9 %

	V-Telemark museum Eidsborg
	10 %
	9 %
	11 %
	6 %
	9 %
	9 %

	Norsk Skieventyr, Morgedal
	15 %
	15 %
	19 %
	9 %
	15 %
	13 %

	Fjordane i Hardanger
	19 %
	22 %
	25 %
	13 %
	22 %
	16 %

	Antall respondentar
	103
	65
	65
	54
	65
	55


Omtrent halvparten har svara på dette spørsmålet.

Respondentane blei og bedt om å fortelje kva slag attraksjonar utanfor Vinje kommune dei hadde besøkt – mest Telemarkstilbod, men og eit lite spørsmål om dei hadde vært i Hardanger.  Her er det mykje lågare svarprosent på sjølve spørsmåla, så igjen må dei høge besøkstala forstås med ein tanke på at det berre er noko over halvparten som har gitt svar på dette. Kanskje er det slik at mange av dei som ikkje har svara heller ikkje har vært på nokre av stedane.

Mens kvinnene i høgare grad har besøkt Heddal stavkyrkje og Telemark Sommarland, var det oftare menn på Telemarkskanalen. Her må det understrekes at både mannlige og kvinnelige respondentar kan ha hatt med seg det motsette kjønn i reisefølgjet. Det er ikkje spesielt store forskjellar mellom dei som er her for første gang og veteranane når det gjeld dei besøks​stadene som her ble trekt fram.

At fleire barnereisefølgjer besøkt  Telemark Sommarland er som venta,  da er det meir interessant at kvar sjuande respondent som ikkje hadde barn i reisefølgjet også hadde vært der. Men at respondentar med barn i reisefølgjet så ofte hadde besøkt  Heddal Stavkyrkje, Krosso-banen og Industriarbeidermuseet er noe overraskande, men og spennande.

Vedlegg: 
Informasjon om spørjeundersøkinga til sommargjester.



Informasjon om spørjeundersøkinga til næringsbedrifter.



Spørjeskjema på E-post til sommargjester (questback)

Fullstendig rapport frå Telemarksforskning

Bearbeide primærundersøking i Innovativ fjellturisme og andre. 
Vi kan hente ut ein del informasjon frå desse primærundersøkingane for å få fram interesse for kulturaktivitetar, målgruppebeskrivelsar m.m. 

Denne undersøkinga vart sett bort til Anniken Enger. Ho baserte rapporten på to undersøkingar for Innovativ Fjellturisme. I den eine av formålet å kartlegge forbrukarane sine preferanser ift. ulike feriekonsepter på fjellet i Noreg om sommaren. I den andre undersøkinga var formålet å kartlegge potensialet for kortferie i Noreg. 

Seks forskjellige fjellferiekonsept blei testa: avslappande, medium aktiv, aktiv, helse/spa, mat/kultur og familie. I tillegg blei to fjordkonsepter testa: ein aktiv og ein avslappande. I denne rapporten legg vi vekt på konseptet fjellferie med fokus på mat og kultur. Vi gjer merksam på at denne undersøkinga ikkje er særskilt retta mot Rauland/Vinje. Den er retta mot fjellturisme generellt.
Metode

I konsepttesten ble det gjennomført totalt 1271 intervjuer på e-post på Ipsos sitt webpanel i Tyskland,  Storbritannia, Nederland og Danmark. Utvalget består av personer som er 18 år eller meir, som har reiseerfaring til utlandet, og som har interesse for naturbasert ferie.
Feltarbeidet ble gjennomført i uke 42 i oktober 2006. 

I kortferieundersøkelsen ble det gjennomført 714 intervju med utenlandske passasjerer som reiste ut frå Sandefjord lufthavn, Torp i perioden august/september 2007. 

Oppsummering av markedet for fjellferie om sommaren.
Målgruppen for et fjellferie konsept med fokus på mat og kultur er i noe større grad kvinner enn menn. Konseptet bør også rette seg mot aldersgruppen over 30 år, og mot par som ønsker en ferie uten barn.

For å kommunisere konseptet ut i markedet vil det være viktig å fokusere på hvilke feriebehov denne ferien vil kunne dekke, nemlig at ...en fjellferie i Norge med fokus på mat og kultur -  dekker behovet for å besøke historiske steder og museer, gir mulighet for å spise lokal mat og drikke, gjerne sammen med lokalbefolkningen – og den gir deg felles opplevelser sammen med familien i trygge og sikre omgivelser.
I tillegg kan man legge vekt på at denne ferien dekker behovet for”ekte og autentiske opplevelser”, ”muligheten for å oppleve noe nytt og annerledes” og muligheten for å ”se på vakkert landskap”. 

I en fjellferiepakke med fokus på mat og kultur, bør hovedtyngden ligge på en varighet på ca. 1-2 uker, og høysesong vil være juni tom. september. Både transport og overnatting bør inngå i pakkene, og det ser også ut til å være interesse for å booke aktiviteter på forhånd. 

De som finner konseptet ”mat og kulturferie på fjellet” attraktivt, har stor interesse av å delta i følgende aktiviteter: spise lokal mat og drikke, nyte naturen/utsikten, slappe av og bli kjent med den lokale kulturen. 

Aktivitetene grupperer seg sammen – på den måten at interesse for en aktivitet med stor sannsynlighet medfører interesse for de andre aktivitetene innenfor samme gruppe – hos samme person. Aktivitetene som inngår i de forskjellige gruppene, kan dermed pakkes sammen:

· Nytelses aktiviteter

· Spise lokal mat/drikke (84 %)
· Nyte natur og utsikt (79 %)
· Bli kjent med lokal kultur (64 %)
· Slappe av  (67 %)

· Kulturelle aktiviteter

· Lokal kunst og håndverk (57 %)
· Besøke nasjonalparker (56 %)
· Gallerier/museer (45 %)
· Konserter/festivaler (40 %)
Prosentene i parentes, angir andelen som kunne tenke seg å delta i de forskjellige aktivitetene på en fjellferie (mat og kultur), og det er ”nytelses aktivitetene” som har den høyeste oppslutningen. For å nå flest mulig vil det dermed være viktig å legge hovedvekt på disse aktivitetene, dvs. tilby lokal mat og drikke samt det å bli kjent med lokal kultur. Dette blir spydspissene, det som kan bevege turistene til regionen. De resterende aktivitetene vil kunne være kjøpsutløsende – noe man kan få lyst til å gjøre underveis på reisen, og som høyner tilfredsheten med reisen.

På en kortferie i Norge er det mange som har deltatt i kulturelle aktiviteter. Det ser imidlertid ut til at kulturopplevelsen ikke svarer helt til forventningene. Dvs. at utfordringen ligger i å heve kvaliteten på de kulturelle tilbudene, og utvikle dem i tråd med opplevelsestankegangen om at en meningsfylt opplevelse er flersanselig, positiv, omfattende (vid) og minneverdig.
Opplevelser

Turistene har etterhvert stor reiseerfaring og mange opplevelser å sammenligne med. De blir også hele tiden utsatt for nye sanseinntrykk, slik at det å imponere eller sette spor hos turistene er en stor utfordring. Man antar at turistene søker etter ”meningsfylte” opplevelser, og med det menes opplevelser som er flersanselige, positive, omfattende (vide) og minneverdige (LCEEI modellen
). Opplevelsene skal gjerne skape en utvidelse hos turisten, enten mentalt, holdningsmessig eller emosjonelt. Reisemålet kan dermed være en arena der det utvikles meningsfylte kulturelle opplevelser.

Nyere forskning
 viser imidlertid at turistene ikke kun er ute etter å bli utsatt for opplevelser, men at de snarere ønsker å velge fra et spekter av opplevelser. Dvs. at de ønsker seg muligheten til å velge når de skal være”fri fra opplevelsesinntrykk” og når de vil delta i en opplevelse. I markedsføringen av mat og kulturferie på fjellet, vil det, som det kom fram av driverne, være viktig å tilby både aktive og passive opplevelser – der det å besøke historiske steder og museer kan være eksempel på det første, og det å nyte lokal mat og drikke kan være eksempel på det sistnevnte.
Vedlegg: Markedet for fjellferie (sommar) med fokus på mat og kultur.

Testaktivitetar på Telemarkstunet, Rauland
I tillegg til Handverkutsalg på Låven, og steinomnsbakeri som vi har hatt i mange år, gjennomførte vi fylgjande testaktivitetar:




 

· Det vart arrangert 22 midt på dagen konsertar. Det har til saman vore 277 betalande på konsertane. Vi er ganske fornøgd med  frammøte og veldig fornøgd med responsen. Dei som møtte opp sette pris på tiltaket. Vi trykte opp konsertkalender og tok med andre konsertar i området. Denne brosjyra vart distribuert til ”alle”. Det at vi hadde konsertar fleire gongar i veka, gav oss presseomtale plass i avisene, noko som er den aller beste marknadsføringa. I tillegg sendte vi E-mail meldingar til alle turistbedrifter i området kvelden før kvar konsert. Og sjølvsagt hadde vi plakatar. Alt i alt var det fleire gjester på Telemarkstunet i sommar. Det kan sjølvsagt og skuldast været. Ikkje noko særleg turvær!
Tankar og utfordringar: Fint tiltak med konsertar. Kanskje lurt med faste dagar kvar veke. I år arrangerte vi konsert kl 1400, er det rett tidspunkt på dagen?
Hotellgjester reiser ut kl 1000 og kjem attende til hotellet ca 1400 -1500. Det er vanskeleg å sjå om konsertane har nokon innverknad på besøkstalet. Det er litt både – og. Været og dagen i veka er like viktig. Det var uheldig at det vart sagt i Telemarkssendinga at konsertane var gratis, når vi var nøydt til å ta kr 50 i inngang. Det tok lang tid for vi fekk stoppa meldinga.
· Omvisning på sommarkursa: Det var omvisning kl 1445 onsdagar og torsdagar i heile juli. Det var alt frå ingen til 30 frammøtte. Fint tiltak. Folk set pris på å sjå folk i arbeid. Vi bør halda fram med det.

· Opne verkstader.Det var 2, 3 eller 4 handverkarar som hadde opne verkstader kvar veke i sommar. Sølvverkstad i 6 veker, skinnverkstad i 4 veker, treskjering (James frå Malavi) 6 veker, rosemåling 1 veke.

Dette er eit fint tiltak både for handverkar og gjest. Det bør vera fleire, men prosjektleiar hadde ikkje meir tid i vår til å arbeide med det. Bør prioriterast neste år.

· Naturstig ca 2.5 km lang, med spørsmål om fuglar, dyr, planter og natur. Høver for famlilar. Blei fyrst ferdig i midten av juli.Fint tiltak og mange som går turen. Fekk fort tilbakemelding om at det er ein feil i teksta.

· Kafe med lefsebaking i Årestoga. Frå 11 til 13 kvar dag kunne folk prøve seg med kjevle og steike på takke. Elles kafe med servering av mat, kaffi, kaker, øl og vin. Sal av pakker med heimebaka flatbrød og ferdigsmurt kling. 

Fint tiltak som gjer at folk brukar litt meir tid på staden. Ikkje så mange som våga seg i gang med kjevle. Lite uteservering på grunn av elendig vær

Bra sal av pakker med flatbrød og kling.

· Leiker. Det var stylter, kastespel. volleyball, badminton og kubbespel som folk kan låne. Det er populært.

· Grillplass. Ikkje så mange som bruka den i sommar. Men fint tilbod
Nytt prosjekt:

Dette er ein start på å sjå kulturprosjektet i Vinje i eit lengre perspektiv. Det å utvikle eit godt lokalt kulturtilbod til reisande har overalt vist seg berre å fungere som ein langsiktig og strategisk orientert prosess der så vel marknad som lokale og regionale produsentar må bli engasjert. Parallelt med dette må det byggast opp grunnleggande kompetanse så vel om kulturressursar som om reiselivet/kundeforhold. Her blir eit prosjekt frå 3 til 5 år skissert: 
Forprosjektet for ”Kultur i Vinje” har mellom anna vist fylgjande:

· Det ser ut til å være et marknad for kulturopplevingar ifølge studiane blant dei som har vært i Vinje (eiga undersøking) og dei som reiser til Sandefjord Lufthavn Torp (Enger 2007). Blant disse er det store grupper som har interesse av slike kultur​opplev​ingar som per i dag blir produsert i kommunen.

· Det som manglar er i fyrste omgang ein organisasjon/institusjon/medarbeidar på turistkontoret som kan koordinere og stimulere vidare til både å gjera eksisterande kulturprodukt betre og til nyetableringar. Et slik arbeid må leggast opp som ein langtids strategiprosess som minst varer i fem år.

· Det bør være mange personar lokalt og regionalt som kan stimulerast til å delta som arrangørar / produsentar av slike opplevingar. Men da må forholda for å etablere småforetak samt eit rettleiings-/assistansesystem koma på plass.

· Aktuelle samarbeidspartnarar her vil være mange. Lokalt: Kommunen, reiselivs-næringa, det frivillige organisasjonslivet og institusjonar som Akademiet i Rauland og Kulturskolen. Regionalt:  Tilsvarande krefter i nabokommunane, først og fremst Tinn samt på regionalt nivå elles.

Samtidig peikast det i forprosjektet på ei rekke problem - både når det gjelder å syte for marknadstilpassa kvalitet og breidde i tilbodet.
· Mange av tilboda vi har i dag treng kvalitetskontroll og/eller oppgradering av innhald for å kunne ”selgast”. For små foretak er dette ei stor utfordring da det er vanskelig å observere eigne svake punkt i produktet i ein hektisk kvardag. Utfordringa er da å lage et kvalitetssikringssystem som stimulerer utan å bli oppfatta som ”overvåking”. Eit slikt system må bygge på et tillitsforhold mellom kvalitetssikrar og produsent.

· Mange av dei som har sommararbeid som guid eller frontpersonale manglar betre innsikt både i reiseliv og i det emnet de skal formidle. Dette fordi de ikkje har fått tilbod om korte kurs i emnet. Dette kan bli betre med eit meir systematisk oppgraderingskurs. Her burde ein utdanningsinstitusjon som Akademiet kunne bidra til meir langsiktige løysingar saman med ein prosjektansvarlig. Det same gjeld språkkurs. Særleg er det mangel på tysk. 

· For overnattingsbedriftene er det relativt lett å ”bestiller guida turar” når dei har ei stor nok gruppe gjester som har bestilt på førehand. Men det er ikkje lett å tilby noko til ein ”tilfeldig gjest” som berre skal være ei kort tid i området. Ei betre koordin​ering trengs, sjølv om turistkontoret har arbeidet seriøst med slike oppgåver i lang tid. Slik koordinering må plasserast som ei sjølvstendig oppgåve.

· Både overnattingsbedriftene og kulturressursane peikar på betre planlegging, organisering, koordinering og marknadsføinga av kulturtilbod. Her kan mykje gjerast: for eksempel  kulturkalender på Rauland Turist si heimeside, standardisering av størrelse på brosjyremateriell som blir laga, CD med informasjonsskriv, som inneheld forslag til rundtur med bil med forklaring på kva slag kulturprodukt ein kjem forbi og korleis ein finn fram,  film med presentasjon av dei kulturtilboda vi har, betre skilting m.m.
Men det er også mange ”ubrukte kultur ressursar” i Vinje som burde stimulerast til å bli ”mjukt kommersialisert” slik at gjester kan ta del i så vel kunnskap som byggeskikk og tradisjonar. Også ein slik utviklingsprosess trenger tid for å modnes.

Sjølvsagt er mange tilbod det ultimate kravet. Idealet er Queenstownmodellen med mange konkurrerande guideforetak som tilbyr ulike kulturturar rundt i området. Men for å koma dit må det settes i gang ein systematisk utviklingsprosess som stimulerar både til å etablere småforetak innanfor ”kulturguiding” og samtidig stimulerar overnattingsforetaka til å bruke disse småskala turoperatørane.

Kven er så den ideelle kulturguiden?

1. Ein som har god lokalkunnskap og kjenner ”elementprodusentane” (de einskilde musea, galleria m.m.), men som også kan fortelje den ”gode historia” i det landskapet han kjører igjennom.

2. Han/hun må samtidig være minibussjåfør for ein 8-12 seter

3. Det bør helst være ein person som har eit anna utkomme, d v s ein som ikkje er avhengig av trafikk kvar dag gjennom året. Rundt om i verden er spreke pensjonistar/kårfolk med noko språkkunnskap og enorm lokalkunnskap den ideelle etableraren her,

4. Det kan være ein fordel å kunne tilby 2-3 alternative turar kan køyrast på faste vekedagar, men med bestillingsmogligheiter andre dagar i veka.

På sikt må det stimulerast til at fleire personar utviklar denne typen tilbod. Allereie i 1988 foreslo Thor Flognfeldt at ”tilsette i kommunal kulturetat samt lokale lærarar skulle stimulerast til å bli kommersielle kulturguidar om sommeran” (Se Flognfeldt i Baum & Lundtorp 200x).

Ei viktig oppgåve for eit kulturopplevingsprosjekt vil være å stimulere til etablering av slike tilbod/foretak. Mykje tyder på at det må leitas etter potensielle etablerarar og gje dei gode stimulansar i fyrste fase. Alt tyder på at når nokon har funnet fram til ei driftsform vil andre fylgje etter, og erfaringane frå mange andre land viser at slike tilbod er med på å danne eit ”positiv image” for staden som besøksmål.

Moglege kulturturar kan vera: 

Stein og mineral på Hardangervidda.

Fuglekikking.

Fjellflora

Fangstgroper i området.

Jernutvinning på Møsstrond

Hagevandring på 700 meter over havet.

Byggeskikk og tunordning, omvisning på freda gardar.

Tradisjonelle rosemåla stoger.

Guida tur til Falkenuten, falkefangst og sagnet om Førnesbrunen.

Guida tur til Tehytta, Dansarsteinen og andre utsiktspunkt.

Tarjei Vesaas, oppvekst på Vesaas og livet på Midtbø.

Myllarguten

Dyre Vaa

� QuestBack er et verktøy til å utforme og distribuere webbaserte spørreundersøkelser.


� Undersøkelsen ble gjennomført i perioden 23.10.07-07.11.07


� Hentet fra ”Hvitebok for reisemålsutvikling”


� ”Turisters oplevelser – mellem mobil selvskabelse og campinglivets ”frihed fra oplevelser” av Blichfeldt, Jepsen og Liburd, i Bærenholdt og Sundbo ”Oplevelsesøkonomi, prodution, forbrug, kultur” 2007.

